
T AJU K KELUARGA HARGAI PENGHORMATAN 

Kelua~ga hargai. penghormatan 
K OTA KINABALU: Keluarga 

Tun Datu Mustapha Datu 
Harun menyifatkan penga­

nugerahan ljazah Kehormat Dok­
tor Falsafah (Pembangunan Sosial) 
kepada Allahyarham sempena Kon­
vokesyen Kelapan Universiti Ma­
laysia Sabah (UMS) di sini, sema­
lam sebagai satu pengho:rmatan be­
sar. 

Anak kelirna beliau, Datuk Amir­
kahar, 56, berkata penganugerahan 
itu adalah sangat wajar berdasarkan 
kepada begitu banyak sumbangan Al­
lahyarham terutama dalam memban­
tu memerdekakan dan memajukan 
negeri ini. 

"Bukan saja keluarga Allahyar­
ham yang berasa bangga dengan pe­
nganugerahan ini malah seluruh 
rakyat Sabah terutama rakan-rakan 
beliau yang berjuang bersama-sama 
mendapatkan kemerdekaan negeri 
ini," katanya. 

Beliau berkata d~mikian k~tika 
ditemui selepas menerirna ijazah ke-

hormat itu daripada Canselor UMS, 
Tun Ahmadshah Abdullah sejurus • 
berlangsungnya sidang pertama 
konvokesyen itu berakhir, sema­
lam. 

Allahyarham Tun Dato Mustapa 
adalah antara empat penerirna Ijazah 
Kehormat sempena Konvokesyen Ke­
lapan UMS yang diadakan selama 
dua hari, bermula semalam. 

Dua lagi adalah tokoh akademik, 
Datuk Dr Noramly Muslim (ljazah 
Doktor Falsafah Sains), Datuk Kelvin 
Tan Aik Pen (ljazah Kehormat Doktor 
Falsafah Agro Perhutanan) dan Da­
tuk Jamdin Buyong (ljazah Kehormat 
Sarjana Sastera). 

Gelaran Profesor Emeritus pula di­
berikan kepada ahli akademik, Da­
tuk Dr Halim Othman. 

Amirkahar turut mengimbas se­
belum Allahyarham meninggal du­
nia pada 2 Januari 1995, beliau ber­
pesan agar pemimpin dan rakyat ne­
geri ini memelihara Sabah 
baik-baik. 

BERASA BANGGA: Cucu Dato Mustapha, Datu Anwar Amirkahar mellhat ijazah 
yang dianugerahkan kepada datuknya, semalam. 

